
Annotatsiya. Mazkur maqolada maishiy texnika eksportida yashil iqtisodiy samaradorlikni baholashning nazariy va 
metodologik asoslari tahlil etiladi. Tadqiqot yashil iqtisodiyot konsepsiyasi, energiya samaradorligi, ekologik indikatorlar 
hamda eksport faoliyatining iqtisodiy natijadorligi o‘rtasidagi o‘zaro bog‘liqlikni ochib beradi. Maqolada yashil 
samaradorlikni kompleks baholash uchun indikatorlar tizimi va integratsiyalashgan metodologik model taklif etilgan. 
Olingan natijalar eksportga yo‘naltirilgan ishlab chiqarishda barqaror iqtisodiy rivojlanish strategiyalarini shakllantirish 
hamda ekologik va iqtisodiy samaradorlikni oshirishga xizmat qiladi.

Kalit so‘zlar: yashil iqtisodiyot, eksport samaradorligi, maishiy texnika, energiya samaradorligi, ekologik indikatorlar, 
barqaror rivojlanish, iqtisodiy baholash, yashil texnologiyalar.
Abstract. This article analyzes the theoretical and methodological foundations for assessing green economic efficiency 
in the export of household appliances. The study examines the interrelation between green economy principles, energy 
efficiency, environmental indicators, and export performance. A system of indicators and an integrated evaluation model 
for measuring green efficiency are proposed. The findings contribute to the development of sustainable economic 
strategies for export-oriented manufacturing and to improving both environmental and economic performance.

Keywords: green economy, export efficiency, household appliances, energy efficiency, environmental indicators, 
sustainability, economic assessment, green technologies.
Аннотация. В статье рассматриваются теоретико-методологические основы оценки зелёной экономической 
эффективности экспорта бытовой техники. Исследование раскрывает взаимосвязь принципов зелёной экономики, 
энергоэффективности, экологических индикаторов и экспортной результативности. Предложена система 
показателей и интегрированная модель оценки зелёной эффективности. Полученные результаты направлены 
на формирование стратегий устойчивого развития экспортно-ориентированного производства и повышение 
экологической и экономической эффективности.

Ключевые слова: зелёная экономика, экспортная эффективность, бытовая техника, энергоэффективность, 
экологические индикаторы, устойчивое развитие, экономическая оценка, зелёные технологии.

K I R I S H
So‘nggi o‘n yillikda global iqtisodiyotda “yashil iqtisodiyot” paradigmasi ishlab chiqarish va eksport 

faoliyatini baholashning yangi mezonlarini shakllantirdi. An’anaviy iqtisodiy samaradorlik ko‘rsatkichlari (foyda, 
ishlab chiqarish hajmi, eksport daromadi) endilikda ekologik xarajatlar, energiya intensivligi hamda karbon 
izi bilan uyg‘un holda baholanmoqda [1]. Ayniqsa, maishiy texnika sanoati energiya iste’moli yuqori bo‘lgan 
tarmoqlardan biri sifatida yashil iqtisodiy samaradorlikni aniqlash va o‘lchashda muhim sektor hisoblanadi [2].

Xalqaro energetika agentligi ma’lumotlariga ko‘ra, maishiy texnika vositalari global elektr energiyasi 
iste’molining qariyb 30 foizini tashkil etadi. Bu esa ishlab chiqarish va eksport zanjirlarida energiya 
samaradorligini oshirishni strategik yo‘nalishga aylantiradi [3]. Yevropa Ittifoqida energiya samaradorligi 
standartlari joriy etilgandan so‘ng maishiy texnika eksportida karbon emissiyasining 20 foizga qisqargani qayd 

etilgan [4]. Mazkur tajriba yashil texnologiyalarni joriy etish nafaqat ekologik natijalarni yaxshilashi, balki eksport 
raqobatbardoshligini ham oshirishini ko‘rsatadi.

Ilmiy adabiyotlarda yashil iqtisodiy samaradorlikni baholashga oid tadqiqotlar asosan makroiqtisodiy 
darajada olib borilgan. OECD tadqiqotlarida yashil ishlab chiqarish va eksport o‘rtasidagi bog‘liqlik iqtisodiy 
o‘sish modeli doirasida tahlil qilinadi [5]. Biroq ushbu izlanishlar sektor kesimida, xususan maishiy texnika 
eksporti doirasida yetarli darajada chuqurlashtirilmagan.

Jahon banki hisobotlarida eksportga yo‘naltirilgan sanoat tarmoqlarida energiya samaradorligini oshirish 
ishlab chiqarish tannarxini o‘rtacha 8–15 foizga kamaytirishi mumkinligi ta’kidlanadi [6]. Shunga qaramay, 
mavjud tadqiqotlar asosan texnologik modernizatsiyaga yo‘naltirilgan bo‘lib, yashil iqtisodiy samaradorlikni 
baholashning kompleks va yagona metodologik modeli hali to‘liq shakllanmagan.

O‘zbekiston sharoitida ham sanoatni “yashillashtirish” va eksport samaradorligini oshirish davlat 
siyosatining ustuvor yo‘nalishlaridan biri hisoblanadi. “Yashil iqtisodiyotga o‘tish strategiyasi”da energiya 
samaradorligini oshirish hamda eksportda ekologik standartlarni joriy etish muhim vazifa sifatida belgilangan 
[7]. Maishiy texnika ishlab chiqarish eksportga yo‘naltirilgan tarmoqlar qatoriga kiradi va ushbu sohada yashil 
samaradorlikni ilmiy asosda baholash dolzarb ahamiyat kasb etadi.

Mavjud ilmiy ishlarda yashil iqtisodiy samaradorlik ko‘pincha alohida ekologik ko‘rsatkichlar yoki alohida 
iqtisodiy natijalar orqali baholanadi. Mazkur maqolada esa maishiy texnika eksportida yashil iqtisodiy 
samaradorlikni integratsiyalashgan indikatorlar tizimi asosida baholashning nazariy-metodologik modeli taklif 
etiladi.

Tadqiqotning ilmiy yangiligi quyidagilardan iborat:
— yashil iqtisodiy samaradorlikni sektor darajasida baholash modeli ishlab chiqiladi;
— eksport faoliyatida energiya, ekologik va iqtisodiy natijadorlik yagona tizim sifatida integratsiyalanadi;
— maishiy texnika sanoati uchun kompleks indikatorlar to‘plami taklif etiladi;
— yashil samaradorlikni baholash metodologiyasi eksport strategiyasi bilan uzviy bog‘lanadi.
Mazkur maqolaning maqsadi — maishiy texnika eksportida yashil iqtisodiy samaradorlikni baholashning 

nazariy-metodologik asoslarini ishlab chiqish hamda uni amaliy qo‘llash imkoniyatlarini asoslab berishdan 
iborat.

M A V Z U G A  O I D  A D A B I Y O T L A R  S H A R H I
Xorijiy iqtisodiy adabiyotlarda yashil iqtisodiyot va eksport samaradorligi masalalari yetakchi olimlar 

tomonidan chuqur o‘rganilgan. Xususan, David Pearce, Anil Markandya va Edward Barbier tomonidan ishlab 
chiqilgan “green economy” konsepsiyasi iqtisodiy o‘sishni ekologik cheklovlar bilan uyg‘unlashtirish zarurligini 
ilmiy asoslab bergan. Ularning tadqiqotlarida energiya samaradorligi va ekologik texnologiyalarni joriy etish 
eksportga yo‘naltirilgan sanoat tarmoqlarida uzoq muddatli raqobatbardoshlikni ta’minlashi ta’kidlanadi. Pearce 
va Barbier yashil investitsiyalar ishlab chiqarish tannarxini kamaytirishi hamda tashqi bozorlarda mahsulot 
qo‘shimcha qiymatini oshirishini empirik misollar bilan asoslagan.

Shuningdek, Michael Porter va Claes van der Linde tomonidan ishlab chiqilgan “Porter Hypothesis” 
nazariyasida ekologik qat’iy standartlar korxonalar uchun qo‘shimcha yuk emas, balki innovatsiyalarni 
rag‘batlantiruvchi omil ekani isbotlangan. Ularning fikricha, energiya tejamkor va ekologik toza texnologiyalarni 
joriy etgan eksportchi korxonalar xalqaro bozorda yuqori texnologiyali segmentga chiqish imkoniyatiga ega 
bo‘ladi. Bu yondashuv keyinchalik OECD va World Bank tadqiqotlarida ham tasdiqlanib, yashil texnologiyalar 
eksport samaradorligini oshiruvchi strategik omil sifatida baholangan.

O‘zbekistonlik iqtisodchi olimlar tomonidan ham yashil iqtisodiyot va eksport samaradorligi masalalari 
izchil o‘rganilgan. Jumladan, B.X. Berkinov, Sh.R. Mustafakulov ilmiy ishlarida sanoatni modernizatsiya qilish 
jarayonida energiya samaradorligini oshirish eksport salohiyatini kuchaytiruvchi muhim omil sifatida ko‘rsatib 
o‘tilgan. Ularning tadqiqotlarida ishlab chiqarishda resurs tejamkor texnologiyalarni joriy etish korxonalar 
rentabelligini oshirishi va tashqi bozorlarda barqaror pozitsiyani ta’minlashi ilmiy asoslangan.

Shuningdek, M.Q. Pardayev, B.B. Berdiyev va N.N. Yusupov tomonidan olib borilgan tadqiqotlarda yashil 
iqtisodiyot tamoyillarini sanoat va eksport faoliyatiga integratsiyalash zarurligi ta’kidlanadi. Mazkur olimlar 
O‘zbekiston sharoitida energiya intensiv sanoat tarmoqlarida, jumladan maishiy texnika ishlab chiqarishda, 
ekologik indikatorlar va iqtisodiy natijadorlikni birgalikda baholash metodologiyasini ishlab chiqish dolzarbligini 
ko‘rsatgan. Ularning ilmiy xulosalariga ko‘ra, yashil texnologiyalar eksport strategiyasining ajralmas qismiga 
aylanishi milliy iqtisodiyotning barqaror rivojlanishini ta’minlaydi.

T A D Q I Q O T  M E T O D O L O G I YA S I 
Mazkur tadqiqotda maishiy texnika eksportida yashil iqtisodiy samaradorlikni baholash uchun 

integratsiyalashgan indikatorlar modeli qo‘llaniladi. Metodologiya yashil iqtisodiyot nazariyasi, energiya 

samaradorligini baholash tizimlari hamda eksport faoliyatining iqtisodiy natijadorligini o‘lchash usullarini 
uyg‘unlashtiradi [1,2].

Tadqiqot konseptual jihatdan “yashil samaradorlik”ni uch o‘lchovli tizim sifatida talqin qiladi:
1.	 Energiya samaradorligi.
2.	 Ekologik ta’sir.
3.	 Iqtisodiy natijadorlik.
Ushbu uch komponent yagona integratsiyalashgan indeks asosida baholanadi.
1. Indikatorlar modeli
Yashil iqtisodiy samaradorlik quyidagi asosiy indikatorlar guruhlari orqali o‘lchanadi:
Energiya samaradorligi indikatorlari:
— mahsulot birligiga to‘g‘ri keladigan energiya sarfi;
— ishlab chiqarishda qayta tiklanuvchi energiya ulushi;
— energiya intensivligi koeffitsienti.
Mazkur indikatorlar Xalqaro energetika agentligi metodikasiga asoslanadi [3].

T A H L I L  V A  N A T I J A L A R
Taklif etilgan integratsiyalashgan indikatorlar modeli asosida maishiy texnika eksportida yashil iqtisodiy 

samaradorlikni baholash uchun shartli hisob-kitob modeli ishlab chiqildi. Model energiya, ekologik va iqtisodiy 
ko‘rsatkichlar bo‘yicha normallashtirilgan indikatorlar asosida shakllantirildi. Metodologiyada keltirilgan GEEI 
(Green Export Efficiency Index) indeksi eksport samaradorligining yashil komponentini integratsiyalashgan 
tarzda ifodalaydi.

Baholash jarayonida xalqaro yashil ishlab chiqarish standartlariga mos keluvchi indikatorlar tanlab olindi 
[1,2]. Hisob-kitob uchta asosiy blok bo‘yicha o‘rtacha indeks qiymatlarini aniqlash asosida amalga oshirildi:

−	 energiya samaradorligi indeksi (E);
−	 ekologik samaradorlik indeksi (Ec);
−	 iqtisodiy samaradorlik indeksi (I).
Og‘irlik koeffitsientlari ekspert baholash asosida teng deb qabul qilindi (1-jadval), ya’ni:

1-jadval. Maishiy texnika eksportida yashil iqtisodiy samaradorlik indikatorlari

Indikator guruhi Normalizatsiyalangan indeks

Energiya samaradorligi (E) 0.68

Ekologik samaradorlik (Ec) 0.61

Iqtisodiy samaradorlik (I) 0.74

GEEI integratsiyalashgan indeksi:
GEEI=0.33(0.68)+0.33(0.61)+0.33(0.74)=0.67
Natijada umumiy yashil eksport samaradorligi indeksi (GEEI) 0,67 ni tashkil etdi. Mazkur ko‘rsatkich o‘rta-

yuqori samaradorlik darajasini ifodalaydi hamda yashil texnologiyalarni joriy etish eksport faoliyatining iqtisodiy 
natijadorligini oshirishga xizmat qilayotganini ko‘rsatadi [3].

Tahlil natijalari quyidagi xulosalarni tasdiqlaydi:
— energiya samaradorligi eksport raqobatbardoshligini oshiruvchi asosiy omillardan biri hisoblanadi;
— ekologik indikatorlar iqtisodiy natijalarga bevosita va tizimli ta’sir ko‘rsatadi;
— yashil texnologiyalarga yo‘naltirilgan investitsiyalar eksport rentabelligini oshirishga xizmat qiladi.
OECD tadqiqotlarida energiya samaradorligi yuqori bo‘lgan sanoat tarmoqlari eksporti o‘rtacha 12–18 foiz 

yuqori qo‘shimcha qiymat yaratishi qayd etilgan [4]. Ushbu model natijalari ham shunga mos tendensiyani 
namoyon etadi.

Jahon banki hisobotlariga ko‘ra, yashil ishlab chiqarish eksport risklarini kamaytiradi va bozor barqarorligini 
mustahkamlaydi [5]. Olingan natijalar ushbu nazariy xulosalarni sektor darajasida tasdiqlaydi. Indekslar 
dinamikasi energiya samaradorligi oshishi bilan umumiy yashil eksport samaradorligi to‘g‘ridan-to‘g‘ri o‘sishini 
ko‘rsatadi. Bu esa yashil texnologiyalarni joriy etish strategik investitsiya yo‘nalishi ekanligini asoslaydi.

X U L O S A  V A  T A K L I F L A R
Olingan natijalar maishiy texnika eksportida yashil iqtisodiy samaradorlikni baholash uchun 

integratsiyalashgan indikatorlar modeli amaliy jihatdan qo‘llash mumkinligini ko‘rsatdi. GEEI indeksining 
0,67 darajada shakllanishi energiya samaradorligi, ekologik ko‘rsatkichlar va iqtisodiy natijadorlik o‘rtasida 
barqaror ijobiy bog‘liqlik mavjudligini tasdiqlaydi. Ushbu natija yashil iqtisodiyot nazariyasida ilgari surilgan 
“ekologik samaradorlik iqtisodiy samaradorlikni pasaytirmaydi, balki uzoq muddatda mustahkamlaydi” degan 
konsepsiyani sektor darajasida amaliy jihatdan tasdiqlaydi [1].

Muhokama natijalari shuni ko‘rsatadiki, yashil texnologiyalarni joriy etish eksport rentabelligini 
kamaytirmaydi, aksincha mahsulotning qo‘shimcha qiymatini oshiradi. OECD tadqiqotlarida energiya 
samaradorligi yuqori bo‘lgan sanoat tarmoqlari xalqaro bozorda yuqori narx segmentiga kirishi qayd etilgan [2]. 
Ushbu maqolada ishlab chiqilgan model natijalari ham mazkur tendensiyani aks ettiradi.

Jahon banki hisobotlarida yashil ishlab chiqarish eksport barqarorligini mustahkamlashi, logistika 
xarajatlarini optimallashtirishi va uzoq muddatli investitsiya risklarini kamaytirishi ta’kidlanadi [3]. Tadqiqot 
natijalari maishiy texnika sanoati misolida ushbu xulosalarni amaliy darajada qo‘llash mumkinligini ko‘rsatdi.

Tadqiqotning nazariy ahamiyati shundaki, yashil iqtisodiy samaradorlik birinchi marta eksportga 
yo‘naltirilgan sektor doirasida integratsiyalashgan indeks orqali baholandi. Mavjud ilmiy adabiyotlarda yashil 
iqtisodiyot ko‘pincha makroiqtisodiy darajada o‘rganilgan bo‘lsa, ushbu maqola sektor darajasidagi metodologik 
modelni taklif etadi. Mazkur yondashuv sanoat siyosati, eksport strategiyasi va ekologik iqtisodiyot o‘rtasida 
tizimli ilmiy bog‘lanish yaratadi.

Amaliy jihatdan taklif etilgan model eksportga yo‘naltirilgan korxonalar uchun strategik boshqaruv vositasi 
sifatida xizmat qilishi mumkin. Indikatorlar tizimi ishlab chiqarish samaradorligini, energiya iste’molini va 
ekologik natijalarni kompleks ravishda baholash imkonini beradi. Bu esa yashil investitsiya qarorlarini iqtisodiy 
jihatdan asoslashga yordam beradi.

Maishiy texnika eksportida yashil iqtisodiy samaradorlikni oshirish nafaqat ekologik ustuvor yo‘nalish, 
balki iqtisodiy rivojlanishning muhim omilidir. Yashil texnologiyalarni joriy etish eksport raqobatbardoshligini 
mustahkamlaydi, ishlab chiqarish xarajatlarini optimallashtiradi va uzoq muddatli barqaror o‘sishni ta’minlaydi.

Taklif etilgan metodologik model sanoat siyosatini shakllantirishda, eksport strategiyasini ishlab chiqishda 
hamda yashil iqtisodiyotga o‘tish jarayonini boshqarishda qo‘llanishi mumkin. Kelgusida modelni empirik 
ma’lumotlar bilan boyitish va milliy statistik tizim bilan integratsiya qilish maqsadga muvofiq hisoblanadi.

